
AU MARAMA MEI ROTO 
MAI I TE PUKA ANGAANGA

PETER ROENNFELDT

ARUANGA I TE 
VAERUA

AU MANUMANU e tupu viviki 
nei i roto i te aorangi poitini e te kikino.

AU PIPI MAROIROI te 
ka anoanoia i roto i te au iti-tangata 
e akavaavaa nei i te akarongo e te 

akaatingaanga.

TE ARUANGA I TE 
VAERUA e tere teia na roto i te puka 
Angaanga-ka akauruia, ka akakeuia, ka 

tamanamanataia, ka tarereia.

AKARIROANGA EI PIPI,
AKAMATAANGA EKALESIA 

 e te AKATUPUANGA 
PUTUPUTUANGA

I TEIA TUATAU



E parani mama ua teia e te meitaki-ua’tu eaa 
toou marama me kare ra taau i kite no Iesu

• Ka putuputu te au taeake no te tatauanga 
i tetai au tua no Iesu (Akamata ki te 
evangelia a Mareko)

• Okotai tangata kia pure i teia pure: E te 
Atu me ka tika, e arataki Koe ia matou. 
Meitaki

• Akamata ki mua, tatau okotai tua i te 
taime okotai

• Tatau i te tua e rua taime, e oti akakite i 
teia tua i i roto i taau uaorai tuatua.

Uriurii i te tua na roto i teia au uianga e 5.
1. Eaa te mea ou kia koe?
2. Eaa te mea umere kia koe?
3. Eaa taau kare e marama ana?
4. Eaa taau ka ariki kia rave?
5. Eaa taau ka akakite ki tetai tangata I 

teia epetoma?
• Parani aea kotou e aravei akaou ei no te 

tatau akaouanga.
• Pure no tetai e tetai, mei teia te tu:

“E te Atu, Meitaki no Taau Tuatua.  Tauturu  
ia matou kia aru ia Koe.  Amene.”

AU TAMANAKOANGA
• Me kare koe e marama i tetai apinga, 

auraka e taumaro-e maata atu taau ka 
tatau!

• Pati i tetai au tangata kia piri mai kia koe.
• Oronga i tetai pepa akairoanga puka ki 

te au tangata tatakitai.
• Akamaroiroi i tetai au tangata ke kia kimi 

akaou mai i tetai au pupu.

ME ARAVEI AKAOU KOTOU NO 
TE TATAU AKAOUANGA

E ui i teia au uianga:
1. Koai taau i aravei ana?
2. Eaa nga mea e rua taau i tamou mai?

Akara Akaou:
1. Kua akapeea ta tatou apaianga i teia 

au marama?
2. Kua akapeea ta tatou akakiteanga?

Me oti tatau atu i te tua i muri ake!

